
Dakshakritam Gauri Stotram

ದಕ್ಷಕೃತಂ ಗೌರೀಸ್ತೋತ್ರಂ

ದೃಷ್ಟ್ವಾ ದಕ್ಷಃ ಸುಹೃಷ್ಟಾತ್ಮಾ ಬಭಾಷೇ ಪರಮೇಶ್ವರೀಂ .

ಅದ್ಯ ಮೇ ಸಫಲಂ ಜನ್ಮ ಚಾದ್ಯ ಮೇ ಸಫಲಂ ತಪಃ ..೯೮..

ಅದ್ಯ ಮೇ ಪುಣ್ಯಕಲ್ಲೋಲಾಃ ಪುತ್ರೀರೂಪಾ ಉಪಸ್ಥಿತಾಃ .
ನಾರಾಯಣ್ಯಾ ಜಗದ್ಧಾತ್ರ್ಯಾ ದರ್ಶನಂ ಮೇಽದ್ಯ ಜಾಯತೇ ..೯೯..

ಶಿವಾಯಾಃ ಪ್ರಕೃತೇರ್ದೇವ್ಯಾ ದರ್ಶನಂ ಮೇಽದ್ಯ ಜಾಯತೇ .

ಧನ್ಯೋಽಸ್ಮಿ ಕೃತಕೃತ್ಯೋಽಸ್ಮಿ ಪ್ರಸಂಪೂರ್ಣತಮೋಽಸ್ಮಿ ಚ ..೧೦೦..

ಅದ್ಯ ಮೇ ನು ಜಗನ್ಮಾತುರ್ದರ್ಶನಂ ತವ ಜಾಯತೇ .

ಮಮಪುತ್ರೀಸ್ವರೂಪಾ ತ್ವಂ ಜಗನ್ಮಾತಾ ಸಮಾಗತಾ ..೧೦೧..

ಅತೋ ಮೇ ಕಃ ಪರೋ ಲಾಭೋ ಯತ್ರ ದೇವಾಃ ಪ್ರತಿಷ್ಠಿತಾಃ .
ತ್ವಂ ಹಿ ಸಾ ಪರಮಾ ಶಕ್ತಿರನಂತಾ ಪರಮೇಷ್ಠಿನೀ ..೧೦೨..

ತ್ವಮೇವ ಪರಮಾನಂದಾ ತ್ವಮೇವಾನಂದದಾಯಿನೀ .

ತ್ವಯೈವ ಸಂಗತೋ ದೇವಃ ಸ್ವಾತ್ಮಾನಂದಂ ಸಮಶ್ನುತೇ ..೧೦೩..

ಶಿವಂ ಸರ್ವಗತಂ ಸೂಕ್ಷ್ಮಂ ಪರಂ ಬ್ರಹ್ಮ ಸನಾತನಂ .

ತ್ವಯಿ ತಿಷ್ಠತ್ಯಭೇದೇನ ಪರಬ್ರಹ್ಮಮಯೀ ಸ್ಥಿತಾ ..೧೦೪..

ನಮಸ್ತೇಽಸ್ತು ಮಹಾದೇವಿ!ನಮಸ್ತೇ ಪರಮೇಶ್ವರಿ! .

ನಮೋ ಭಗವತೀಶಾನಿ ಶಿವಾಯೈ ತೇ ನಮೋ ನಮಃ ..೧೦೫..

ತ್ವನ್ಮಯೋಽಹಂ ತ್ವದಾಧಾರಸ್ತ್ವಮೇವ ಚ ಗತಿರ್ಮಮ .

ತ್ವಾಮೇವ ಶರಣಂಯಾಮಿ ಪ್ರಸೀದ ಪರಮೇಶ್ವರಿ ..೧೦೬..

ಮಯಾ ನಾಸ್ತಿ ಸಮೋ ಲೋಕೇ ದೇವೋ ವಾ ದಾನವೋಽಪಿ ವಾ .

ಜಗನ್ಮಾತೇವ ಮತ್ಪುತ್ರೀ ಸಂಭೂತಾ ಸಾ ಸ್ವಯಂಯತಃ ..೧೦೭..

ಏಷಾ ತವಾಽಮ್ಬಾಽಸಿಕ್ನೀ ವೀರಕನ್ಯಕಾಽಪ್ಯಹೋ .

ಜಗನ್ಮಾತುಶ್ಚ ಮಾತಾಽದ್ಯ ಚಾಹೋಽಸ್ಯಾಃ ಪುಣ್ಯಗೌರವಂ ..೧೦೮..

ಪಾಹಿ ಮಾಮಮರೇಶಾನಿ ಚಾಸಿಕ್ನ್ಯಾ ಸಹ ಸರ್ವದಾ .

ನಮಾಮಿ ತವ ಪಾದಾಬ್ಬ್ಜಂ ವ್ರಜಾಮಿ ಶರಣಂ ಶಿವಂ ..೧೦೯..

ಅಹೋ ಮೇ ಸುಮಹದ್ಭಾಗ್ಯಂ ಮಹಾದೇವೀಸಮಾಗಮಾತ್ .

ಆಜ್ಞಾಪಯಮಹಾದೇವಿ ಕಿಂ ಕರಿಷ್ಯಾಮಿ ಶಾಂಕರಿ ..೧೧೦..

ದಕ್ಷಕೃತಂ ಗೌರೀಸ್ತೋತ್ರಂ

ಏತಾವದುಕ್ತ್ವಾ ವಚನಂ ತದಾ ದಕ್ಷಃ ಪ್ರಜಾಪತಿಃ .
ಸಂಪ್ರೇಕ್ಷಮಾಣೋ ಗೌರೀಂ ತಾಂ ಪ್ರಾಂಜಲಿಃ ಪಾರ್ಶ್ವತಃ ಸ್ಥಿತಃ ..೧೧೧..

ಧ್ಯಾತವಾನ್ ಸ್ವಸುತಾಂ ದೇವೀಂ ಪರಬ್ರಹ್ಮಾತ್ಮಿಕಾಂ ಸತೀಂ .

ಅಶೇಷಕಲ್ಯಾಣಮಯೀಂ ಸರ್ವವಿಕೃತಿಪಾರಗಾಂ ..೧೧೨..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಂ ಪ್ರಥಮೇ ಕೃತಯುಗಸಂತಾನೇ
೧೬೯-ಅಧ್ಯಾಯಾಂತರ್ಗತಂ
ದಕ್ಷಕೃತಂ ಗೌರೀಸ್ತೋತ್ರಂ ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೧.ಅಧ್ಯಾಯ ೧೬೯/೯೮-೧೧೧..

